
[Printo]
[Google Translate]

VENDIM
Nr.954, daté 30.9.2009

PER ORGANIZIMIN, STRUKTUREN, FUNKSIONIMIN E QENDRES NDERINSTITUCIONALE OPERACIONALE
DETARE (QNOD) DHE BASHKEVEPRIMIN ME INSTITUCIONET SHTETERORE, QE KANE INTERESA NE DET

Né mbéshtetje té nenit 100 té Kushtetutés, té nenit 32 té ligjit nr.9251, daté 8.7.2004 "Kodi Detar i
Republikés sé Shqipérisé", té neneve 3, pika 3, e 4/1, pika 3, té ligjit nr.8875, daté 4.4.2002 "Pér Rojén
Bregdetare Shqiptare", té& ndryshuar, dhe té neneve 6, 29 e 41 té ligjit nr.9861, daté 24.1.2008 "Pér
kontrollin dhe mbikéqgyrjen e kufirit shtetéror", me propozimin e Ministrit té& Mbrojtjes dhe té Ministrit té
Brendshém, Késhilli i Ministrave

VENDOSI:
I. Pérkufizime
Né kuptim té kétij vendimi, me termat e méposhtém nénkuptohen:

a) "Mjet detar", njé anije patrulluese, anije ndihmuese, mjet i shpejté lundrues etj., gé drejtohet nga njé
ekuipazh i stérvitur dhe i pajisur me pajisjet e pérshtatshme pér kryerjen e operacioneve detare.

b) "Komandant né terren", personi qé kontrollon drejtpérdrejt mjetet detare, té pérfshira né njé operacion
té vecanté dhe gé drejton, nga piképamja taktike, operacionin né terren, né drejtimin e oficerit t& shérbimit
té QNOD-sé.

c) "Pavarésia operacionale e QNOD-sé", autoriteti i késaj gendre pér té€ marré vendime dhe pér té
komanduar gjaté operacioneve detare.

¢) "Varési administrative", eprori gé ka pérgjegjésiné pér t'i siguruar QNOD-sé mbéshtetjen logjistike,
mirémbajtjen e pajisjeve administrative, sigurimin e mjediseve, si dhe personelin e nevojshém pér
pérmbushjen e detyrave té sipérpérmendura.

d) "Kontrolli operacional”, autoriteti i ngarkuar pér té drejtuar té tjerét né pérmbushjen e detyrave té
caktuara.

dh) "Transferimi i autoritetit", rasti kur e drejta pér té drejtuar té tjerét transferohet nga njé institucion ose
person te njé tjetér, si p.sh. transferimi i kontrollit operacional té njé situate té€ dhéné nga autoritetet
ushtarake tek autoritetet civile gjaté operacioneve té zbatimit té ligjit.

I1. Misioni dhe detyrat e QNOD-sé

1. Qendra Ndérinstitucionale Operacionale Detare (QNOD) éshté njé strukturé ndérinstitucionale
bashkérenduese, gé ka detyré organizimin, planizimin dhe drejtimin e operacioneve detare, né té gjithé
hapésirén detare, né pérputhje me legjislacionin detar vendas e ndérkombétar. QNOD-ja do té funksionojé
né pérputhje me kuadrin ligjor shqiptar, i cili ngarkon me pérgjegjési kryesore Ministriné e Brendshme pér
menaxhimin dhe kontrollin e kufijve shqiptaré, sé bashku me ministrité e tjera, té cilat kané autoritet té
ndryshém né det. QNOD-ja éshté njé platformé bashképunimi, ku personeli éshté né varési té institucionit
pérkatés, i caktuar pér té garantuar bashképunimin dhe bashkérendimin e punés pér menaxhimin e
hapésirés detare shqgiptare. QNOD-ja bashkérendon operacionet e kérkim-shpétimit dhe té dhénies sé
ndihmés né det, si dhe parandalon e mbron mjedisin detar nga ndotja. QNOD-ja e garanton kété népérmjet
bashkérendimit dhe bashképunimit efikas me té gjitha institucionet pjesémarrése dhe népérmjet
bashkérendimit té té gjitha burimeve té disponueshme, si mjetet detare, ajrore e tokésore, sistemet,
personelin etj. QNOD-ja bashkérendon planin e mbéshtetjes me mjete detare dhe burime té tjera, né
dispozicion té té gjitha institucioneve pjesémarrése, dhe pérgatit rekomandimet e nevojshme pér trajnimin
profesional, kualifikimet dhe arritjen e standardeve té kérkuara nga té gjitha institucionet e pérfshira né
operacionet detare.

2. QNOD-ja funksionon edhe si:
a) gendér komandimi pér operacionet detare;

b) gendér raportimi dhe informacioni;

¢) gendér kombétare pér kérkimin dhe shpétimin né det;

¢) gendér pér shkémbim informacioni me strukturat partnere.

3. QNOD-ja, si gendér komandimi operacional detar, nénkupton:

a) drejtimin e té gjitha mjeteve detare, té pérfshira né operacionet e késaj gendre;

b) bashkérendimin e punés pér planifikimin e pérdorimit té integruar vjetor té& mjeteve dhe té
infrastrukturés pérkatése.

4. QNOD-ja, si gendér raportimi dhe informacioni, nénkupton:
a) grumbullimin e informacionit pér situatat detare, pérsa i pérket hapésirés detare shqiptare;

b) Qendra, né pérmbushje té misionit té pércaktuar né pikén 1 té kreut II té kétij vendimi, garanton
transmetimin efikas té informacionit né Ministriné e Brendshme. QNOD-ja pérpunon dhe transmeton
informacionin drejtpérdrejt tek institucionet e tjera pérgjegjése, né varési té llojit té operacionit, qé po
kryhet. Transmetimi i informacionit kryhet nga oficerét koordinatoré, té caktuar nga institucionet
pérkatése;

¢) hartimin e raporteve periodike pér institucionet e pérfshira;

¢) pérgatitjen e raporteve té pérbashkét a té riskut pér situatén detare.

5. QNOD-ja, si gendér kombétare pér kérkim-shpétimin né det (MRCC), nénkupton:

a) organizimin dhe zbatimin e detyrave, né pérputhje me planin kombétar té kérkim-shpétimit né det dhe
me manualin e kérkim-shpétimit né det;

b) bashkérendimin e punés me gendrat e kérkim-shpétimit té vendeve fqginje.

6. QNOD-j a mund té komandojé edhe mjete detare private, né rastet e operacioneve té kérkim-shpétimit
né det, kur kéto mjete vendosen né dispozicion té operacioneve, sipas dispozitave ligjore.

7. Né fillim té gdo viti, pér planifikimin dhe pérmbushjen e misionit, institucionet pjesémarrése né QNOD
béjné deklarimin vjetor té mjeteve detare, gé kané né inventar, si dhe pérditésimin e gatishmérisé teknike
dhe té veprimtarisé operacionale té tyre.

III. Organizimi i QNOD-sé
1. Struktura e QNOD-sé éshté sipas shtojcés nr.1, qé i bashkélidhet kétij vendimi.

2. QNOD-ja ka né pérbérje strukturore personel nga té gjitha institucionet, gé kané kompetenca dhe
kryejné detyra né bregdet e né hapésirén detare, sipas nenit 32 té ligjit nr.9251, daté 8.7.2004 "Kodi Detar
i Republikés sé& Shqipérisé", sig jané:

- Ministria e Financave (prani 24-oréshe té doganave);

- Ministria e Brendshme (prani 24-oréshe té Policisé sé Kufirit dhe Migracionit);

- Ministria e Mbrojtjes (prani 24-oréshe té Rojés Bregdetare);

- Ministria e Mjedisit, Pyjeve dhe Administrimit té Ujérave (prani 24-oréshe té Inspektoratit t& Peshkimit);

- Ministria e Punéve Publike, Transportit dhe Telekomunikacionit (kapacitet bashkérendues, sipas nevojés);
- Ministria e Bujgésisé, Ushqgimit dhe Mbrojtjes sé Konsumatorit (kapacitet bashkérendues, sipas nevojés);
- Ministria e Turizmit, Kulturés, Rinisé dhe Sporteve (kapacitet bashkérendues sipas nevojés).

3. Mjediset e QNOD-sé jané né administrim té Ministrisé sé Mbrojtjes.

4. Pagesa e personelit t&€ QNOD-sé béhet nga institucionet pérkatése, gé emérojné kété personel.

5. Personat e caktuar né QNOD jané pérfagésues té institucioneve té pérfshira sipas nenit 32 té ligjit
nr.9251, daté 8.7.2004 "Kodi Detar i Republikés sé Shqipérisé", dhe do té jené né varési té institucioneve,
gé ata pérfaqésojné.

6. Pérbérja e strukturés sé QNOD-sé éshté si mé poshté vijon:

a) Drejtori administrativ;

b) Kontrollorét e larté té institucioneve;

¢) Koordinatorét e institucioneve;

¢) Oficerét e shérbimit;

d) Kontrollorét civilé té turnit;

dh) Personeli i shérbimit;

e) Personeli i mbéshtetjes administrative dhe teknike.

7. Detyrat gé kryejné strukturat e QNOD-sé jané si mé poshté vijon:

- Drejtori administrativ, i cili caktohet nga Ministri i Mbrojtjes, éshté pérgjegjés pér pérgatitjen e
rekomandimeve té buxhetit vjetor, gé i paraqiten Ministrisé s& Mbrojtjes, pér shpenzimet pér personelin
operacional, pér mirémbajtjen e pajisjeve, pér té garantuar zbatimin e procedurave operacionale
standarde, té miratuara, si dhe transmetimin e raporteve, té miratuara dhe té nevojshme. Ai ka detyré té
informojé rregullisht Ministriné e Mbrojtjes dhe ministrité e tjera pjesémarrése pér problemet ose ¢éshtjet,
gé ndikojné né miréfunksionimin e QNOD-sé.

- Koordinatorét e institucioneve jané pérfagésues té caktuar nga institucionet e pérmendura né pikén 2 té
nenit 32 té ligjit nr.9251, daté 8.7.2004 "Kodi Detar i Republikés sé& Shqipérisé" dhe i pérfagésojné ato
gjaté planifikimit, té pérditshém dhe afatgjaté, operacional. Koordinatorét jané pérgjegjés pér zhvillimin e
bashkérenduar dhe zbatimin e planeve operacionale t&€ QNOD-sé, té miratuara bashkérisht, pér vierésimet
e riskut, rekomandimet e trajnimeve dhe té planeve, né pérputhje me vendimet pérkatése.

- Oficerét e shérbimit jané oficerét pérgjegjés pér personelin, qé shérben né sallén operacionale t& QNOD-
sé. Ministria e Mbrojtjes, Ministria e Brendshme, Ministria e Financave dhe Ministria e Mjedisit, Pyjeve dhe
Administrimit t& Ujérave do té kené oficeré shérbimi 24 oré, né sallén operacionale t& QNOD-sé. Secili
oficer shérbimi éshté pérgjegjés pér drejtimin e operacioneve, gé jané kompetencé e ministrisé, qé
pérfagéson. Pér sigurimin e kontrollit civil mbi té gjitha operacionet policore, oficeri i shérbimit, i caktuar
nga Ministria e Brendshme, do té marré pérsipér dhe do té ekzekutojé operacionet, qé lidhen me detyrat e
policisé. Personeli i shérbimit t& QNOD-sé do té shérbejé né turne té caktuara, pér té garantuar
funksionimin né ményré té pandérpreré. Pérgjegjésité dhe bashkérendimi i punés sé oficeréve té shérbimit
pérshkruhen né procedurat operacionale, t& miratuara.

- Personeli i operacioneve dhe i shérbimit t& QNOD-sé caktohen nga Ministria e Mbrojtjes dhe do té jené
operatoré té trajnuar radarésh dhe/ose personel i ndérlidhjes.

- Personeli administrativ dhe ai teknik éshté personel i caktuar nga Ministria e Mbrojtjes dhe siguron
mbarévajtjen e sistemeve e miréfunksionimin e pajisjeve t&€ QNOD-sé.

8. QNOD-ja vendoset né mjedise té siguruara nga Ministria e Mbrojtjes. Té gjitha pajisjet e nevojshme pér
QNOD-né sigurohen po nga Ministria e Mbrojtjes.

9. QNOD-ja mbledh informacion nga sistemi i vézhgimit sé hapésirés detare dhe nga censoré té tjeré,
pajisje ose mjete detare, té pérfshira né operacione pér kontrollin e hapésirés detare.

IV. Operacionet e QNOD-sé

1. Operacionet e QNOD-sé pércaktohen né manualin e procedurave standarde operacionale, té miratuar
nga Ministri i Br endshém dhe Ministri i Mbrojtjes, pas bashkérendimit me institucionet e tjera
pjesémarrése. Né té njéjtén ményré miratohet edhe plani vjetor operacional i QNOD-sé.

2. QNOD-ja drejton dhe bashkérendon operacionet detare té institucioneve té méposhtme:
a) Ministrisé sé Brendshme:

i) Operacionet detare pér kontrollin e kufirit dhe té Iuftés kundér trafikut té paligjshém.

ii) Operacionet detare té Iuftés kundér terrorizmit dhe krimit té organizuar.

iii) Operacionet detare pér detyra té tjera policore.

b) Ministrisé sé& Mbrojtjes:

i) Operacionet e kérkim-shpétimit dhe dhénies sé ndihmés né det.
ii) Operacionet detare pér kontrollin e legjislacionit pér siguriné hidrolundrimore.

iii) Me kérkesé té strukturave té Policisé sé Shtetit dhe atyre doganore siguron mbéshtetje pér misionet e
zbatimit té ligjit.

iv) Kur pér veprimet e ndérmarra sipas nénndarjes "ii" mé sipér, kérkohen atributet e policisé gjyqgésore,
vetém personeli i Rojés Bregdetare apo i Forcés Detare, i cili gézon kéto atribute dhe ka trajnimin e
pérshtatshém, mund t'i kryejé kéto veprime. Trajnimi i nevojshém pércaktohet me urdhér té pérbashkét té
ministrive té pérfshira dhe té Prokurorisé sé Pérgjithshme.

c) Ministrisé sé Punéve Publike, Transportit dhe Telekomunikacionit:

i) Operacionet detare pér kontrollin e legjislacionit pér trafikun detar.

ii) Hetimin e incidenteve detare.

¢) Ministrisé sé Financave:

i) Operacionet detare pér kontrollin e legjislacionit fiskal dhe doganor.

d) Ministrisé sé Mjedisit, Pyjeve dhe Administrimit té Ujérave:

i) Operacionet detare pér kontrollin e zbatimit té legjislacionit pér peshkimin.

ii) Operacionet pér parandalimin dhe mbrojtjen e mjedisit detar nga ndotja.

dh) Ministrisé sé Turizmit, Kulturés, Rinisé dhe Sporteve:

i) Operacionet né mbéshtetje té sporteve ujore dhe nénujore.

ii) Operacionet né mbéshtetje té turizmit detar dhe bregdetar.

3. Procedurat operacionale standarde (POS) pérfshijné géshtjet e méposhtme, por pa u kufizuar né to:
a) Plani i trajnimit té personelit t& QNOD-sé;

b) Proceset e raportimit dhe té& menaxhimit té informacionit dhe listat e kontrollit;

c) Detyrat, pérgjegjésité, masat pér bashkérendimin e punés dhe procedurat e funksionimit si gendér
kombétare té shpétimit detar;

G) Proceset dhe mjetet pér shkémbimin e informacionit detar me institucionet shumékombéshe dhe té
huaja;

d) Proceset pér garantimin e kontrollit civil t& operacioneve policore detare;

dh) Procedurat pér drejtimin e mjeteve detare dhe sistemet e mbéshtetjes, gé marrin pjesé né operacionet
detare;

e) Procedurat pér pérgatitjen e rekomandimeve pér institucionet pjesémarrése, pér trajnimin, shpérndarjen
e burimeve dhe projektet e ardhshme té zhvillimit té kapaciteteve;

&) Detyrat dhe pérgjegjésité e komandantéve né terren;

f) Detyrat dhe pérgjegjésité e oficeréve té shérbimit dhe personelit té shérbimit;

g) Detyrat dhe pérgjegjésité e koordinatoréve té institucioneve;

gj) Proceset pér transferimin e autoritetit pér incidentet e pérmendura né kreun IV té kétij vendimi;

h) Proceset pér bashkérendimin e komandimit e té kontrollit, t& komunikimeve dhe géshtjeve té
menaxhimit té frekuencave;

i) Procedurat e posteve té punés.

V. Bashkérendimi, planifikimi dhe pérgjegjésité e institucioneve pjesémarrése

1. Institucionet e pérfshira né QNOD bashkéveprojné me njéra-tjetrén, pér njé kontribut maksimal né
pérmbushje té misionit té gendrés.

2. Koordinatorét e institucioneve marrin pjesé né planifikimin dhe vendimet, qé kané lidhje me
institucionet, qé pérfagésojné, dhe bien dakord bashkérisht dhe garantojné zbatimin e kétyre planeve.

3. Trajnimi i personelit dhe mbéshtetja me personel e mjeteve detare, té pérfshira né operacionet e
kontrollit t& hapésirés detare éshté pérgjegjési e institucionit, qé i ka né pronési kéto mjete detare.

4. Sigurimi lundrimor pér mjetet detare éshté pérgjegjési e institucioneve pérkatése.

5. QNOD-ja merr informacion nga sistemi i integruar i vézhgimit té hapésirés detare, nga mjetet
patrulluese né det, si dhe nga infrastruktura té tjera, né dispozicion té institucioneve, té pérfshira né kété
gendér.

6. Institucionet pjesémarrése né QNOD bashkéveprojné ngushté pér trajnimin dhe angazhimin, me géllim
gé burimet té pérdoren né ményré racionale dhe té rritet efektshméria operacionale detare.

7. Pér géshtjet, té cilat nuk rregullohen nga ky vendim, institucionet pjesémarrése mbéshteten né
marréveshjet pérkatése, té nénshkruara né zbatim té nenit 10 té ligjit nr.8875, daté 4.4.2002 "Pér Rojén
Bregdetare Shqiptare", té ndryshuar.

VI. Té fundit

1. Ngarkohen Ministria e Mbrojtjes, Ministria e Brendshme, Ministria e Mjedisit, Pyjeve dhe Administrimit té
Ujérave, Ministria e Turizmit, Kulturés, Rinisé dhe Sporteve, Ministria e Financave dhe Ministria e Punéve
Publike, Transportit dhe Telekomunikacionit pér zbatimin e kétij vendimi.

2. Ngarkohen Ministria e Brendshme dhe Ministria e Mbrojtjes pér bashkérendimin e procesit té hartimit té
procedurave operacionale standarde brenda 6 muajve nga hyrja né fuqi e kétij vendimi.

Ky vendim hyn né fuqgi pas botimit né Fletoren Zyrtare.
KRYEMINISTRI

Sali Berisha

Copyright 2015 - www.ligjet.org

http://80.78.70.231/pls/kuv/f?p=201:Vendim 1 KM:954:30.09.2009 4/28/2015



